
q.tursunov@tsue.uz  

 

EIZLARGA XORIJIY INVESTITSIYALARNI JALB ETISH 

YONDASHUVLARI TAHLILI 

 

 

Annotatsiya: Tezisda erkin iqtisodiy zonalarga xorijiy investitsiyalarni jalb etish 

boʻyicha import oʻrnini bosuvchi va eksportga yoʻnaltirilgan anʼanaviy model,  global 

qoʻshilgan qiymatni taʼminlashga qaratilgan klasterlash siyosati modeli, imij yaratish 

modeli, innovatsion rivojlanishni taʼminlashga yoʻnaltirilgan model va hududiy 

rivojlanishga yoʻnaltirilgan modellari va yondashuvlarning imkoniyat va xatarlari tahlil 

qilingan. 

Kalit so’zlar: marketing, investitsiya, erkin iqtisodiy zona, imij, brend, klaster.  

 

Navoiy erkin iqtisodiy zonasida eksportga yoʻnaltirilgan toʻgʻridan-toʻgʻri 

investitsiyalarni jalb qilish boʻyicha faoliyati xalqaro miqyosdagi muvaffaqiyatli zonalar 

bilan taqqoslaganda eng oddiy modellardan foydalanish yoʻnalishi tanlangan. Asosiy 

eʼtibor import oʻrnini bosuvchi mahsulotlari ishlab chiqarish va ish oʻrinlari yaratishga 

qaratilgan  iqtisodiy modeldir. EIZsida xalqaro miqyosda muvaffaqiyatli modelini 

yaratishning asosiy tamoyillarini ishlab chiqishga ham alohida ahamiyat qaratishni talab 

etadi. Navoiy erkin iqtisodiy zonasida toʻgʻridan-toʻgʻri xorijiy investitsiyalari jalb etuvchi 

model yaratish boʻyicha quyidagi ssenariy variantlari taklif etiladi: a) import oʻrnini 

bosuvchi va eksportga yoʻnaltirilgan anʼanaviy model; b) global qoʻshilgan qiymatni 

taʼminlashga qaratilgan klasterlash siyosati modeli; v) imij yaratish modeli; g) innovatsion 

rivojlanishni taʼminlashga yoʻnaltirilgan model; d) hududiy rivojlanishga yoʻnaltirilgan 

model. 

Belgilab olingan strategik variantlar boʻyicha Navoiy erkin iqtisodiy hududi uchun 

mos keluvchi variantlarni xorijiy investorlarni jalb etishdan kutiladigan samara va 

imkoniyatlarni tavsifi 1-jadvalda keltirilgan. 

1-jadval 

EIZlarga xorijiy investitsiyalarni jalb etish boʻyicha yondashuvlarning 

imkoniyat va xatarlari1 
Modellar Imkoniyatlar Xatarlar 

Eksportga 

yoʻnaltirilgan 

anʼanaviy model 

Eksportning oʻsishi va diversifikatsiyasi; 

Valyuta tushumining oshishi; 

Hom-ashyolardan samarali foydalanish 

Mahalliy bozorda monopoliyalar 

oʻrnatilishi; 

Xom-ashyodan ayovsiz 

foydalanish; 

Klasterlash 

siyosati modeli 

Global qiymat zanjirida faol ishtirokni taʼminlanishi; 

Investorlar bilan teng huquqli kafolatlangan tizim;  

Chegaralanishni cheklanishi; 

Modernizatsiya va tarkibiy oʻzgarishlarda klaster usulidan 

foydalanish; 

Zonalarni  hudud uchun  rivojlanish katalizatoriga 

aylantirish; 

Sanoat siyosatining gorizontal va vertikal tomonlarini 

birlashtirgan yaxlit yondashuv; 

Global bozorda erkin raqobat; 

Qonunchilik va boshqaruv 

tizimlari tubdan isloh qilishini 

lozim; 

Infratuzilmani toʻliq yangilash 

talab etiladi; 

 

  

 
1 Muallif ishlanmasi 

Imij yaratish 

modeli 

Investorlar uchun oʻziga xos motiv shakllanadi;  

Mahalliy brendlar shakllanadi; 

Mamlakatning xalqaro investitsion reytingi oshadi;  

Uzoq vaqt talab etiladi; 

Mamlakat imiji bilan bogʻliq 

rivojlanadi; 

Tarkibiy tuzilmani tubdan qayta 

tashkil etish lozim 

Innovatsion 

rivojlanish  

modeli 

Innovatsion klasterlar shakllanadi; 

Hududning investitsiyaviy salohiyatidan toʻliq foydalanish 

imkoniyati; 

Kadrlarning innovatsion kompetentligi oshib boradi; 

Yangi resurslar oʻzlashtiriladi; 

Investitsiya siyosatiga davlatning 

aralashuvi toʻliq cheklanadi; 

Hududiy 

rivojlanishga 

yoʻnaltirilgan 

model 

Mintaqaviy rivojlanishni qoʻllab-quvvatlash; 

Mintaqaviy farqlarni kamaytirish; 

Mintaqaviy rivojlanish dasturlarini samarali amalga 

oshirish;  

Ish oʻrinlarini yaratilishi; 

Kadrlar salohiyatini va innovatsion kompetentligini oshib 

borishi; 

Investitsiya salohiyatidan toʻliq 

foydalanmaslik;  

Xorijiy investorlarni  jalb qilish 

uchun cheklangan imkoniyatlar; 

Sanoatni vertikal integratsiyasi 

 

 

Navoiy EIZsida investitsion loyihalar muayyan vaziyatlardan yoki ochilish 

imkoniyatlaridan kelib chiqmoqda. EIZlarning investitsiya salohiyatini oshirish  uchun 

butun investitsiyaviy siklini qamrab olgan muvofiqlashtirilgan strategik harakatlar dasturi 

bilan faol tizimli va maqsadli ilmiy tadqiqotlar zarur. 

EIZ samaradorligini baholash oʻlchovlari boʻyicha yuqorila taklif etilgan har bir 

guruhi uchun mutlaq va nisbiy koʻrsatkichlarning rejalashtirilgan qiymatlariga erishishni 

hisobga olgan holda amalga oshiriladi. 

Erkin iqtisodiy zonalar samaradorligini baholashda belgilangan tadbirlar ijrosi 

alohida muhim ahamiyat kasb etishini eʼtiborga olgan holda baholashga 5 (besh) ballik 

oʻlchov shkalasini qoʻllash tavsiya etiladi. Unga koʻra 5 ball koʻrsatkichi rejalashtirilgan 

tadbir koʻrsatkichiga nisbatan 90% dan yuqori boʻlganda, 4 ball rejalashtirilgan tadbir 70% 

dan 90% gacha, 3 ball —  50% dan 70% gacha, 2 ball rejalashtirilgan tadbir 35% dan 50% 

gacha hamda 1 ball esa tadbir 35% gacha bajarganda belgilanishini taklif etamiz. Erkin 

iqtisodiy zonaning samaradorligini baholash natijalari mahalliy hokimliklar uchun qator 

ijtimoiy-iqtisodiy muammolarni yechishga imkon beradi. 

Navoiy viloyati Oʻzbekiston respublikasidagi investitsiyalar uchun eng jozibador 

hududlardan biri boʻlganligi sababli oʻzining brend strategiyasini yaratish  va uni samarali 

boshqarishi  yirik sanoat korxonalari, EIZ uchun maqsadli investorlar va intellektual 

kadrlarga ega boʻlgan hududdir. Mavjud resurs va imkoniyatlarning mavjudligi sharoitida 

Navoiy viloyatining hududiy marketing boshqaruvida brending foydalanishning strategik 

imkoniyatlaridan biridir. Hudud brending strategiyasi manfaatdor tomonlarning oʻzaro 

kelishuvi asosida amalga oshiriladigan jarayon hisoblanadi. Hudud brendini yaratishda 

ishtirok etuvchilar asosan mahalliy hokimiyat, davlat va nodavlat tashkilotlari va 

tadbirkorlik subyektlari hisoblanadi. Bunday ishtirokchilarning oʻzaro manfaatli 

kelishuvlariga erishilmasdan brend qurish mumkin emas.  

Hududning ijtimoiy-iqtisodiy rivojlanish holatini oʻrganishda ikkilamchi axborotlar, 

jumladan makroiqtisodiy statistikadan foydalanish yuqori natija bermaydi. Asosiy 

eʼtiborni hudud aholisi, raqobat muhiti va tashqi investorlarda shakllangan  

obrazga qaratilishi tavsiya etiladi. 

Navoiy viloyatining brend identifikatsiyasini shakllantirishda brend platformasini 

yaratishga, aholi va investorlar ongida  vizual identifikatorlar yaratishga va marketing 

vositalari asosida kommunikatsion identifikatsiyalar shakllantirishga alohida ahamiyat 

qaratiladi.  

Navoiy viloyatining brendini ilgari surishda hududiy marketingning  

integratsiyalashgan kommunikatsiya strategiyalaridan foydalanish taqazo etiladi.  

Hududiy marketingning “4C” strategiyalaridan foydalanish,  jahondagi EIZlar bilan 

hamkorlik aloqalarini rivojlantirish va ulardagi tartib-tamoyillarni, boshqaruv usullarini 

oʻzlashtirish asosiy marketing konsepsiyalar sifatida qaralishi lozim.  

Zamonaviy hududiy marketing konsepsiyalari asosida hududiy rivojlanishni 

taʼminlashda barcha loyihalarda ekologiya, inson xavfsizligi va hududiy xavfsizlik 

talablarini belgilab berilishi lozim. Ushbu holatlar viloyat aholisining turmush 

farovonligini ekologik xavflardan xoli yashash imkoniyatini taʼminlaydi.   

XULOSA 

1. Navoiy EIZsida investitsion modelini shakllantirish boʻyicha iqtisodiy zona 

direksiyasi oʻz faoliyatida bir qator vazifalarni amalga oshirilishi lozim: 

- direksiya tomonidan investitsiyalar va klasterlash imkoniyatlarini  baholash, 

unda kichik va oʻrta biznesni jalb qilish imkoniyatlarini hisobga olish;  

- investorlarning maqsadli guruhlarga yoʻnaltirilgan  investorlarni jalb qilish 

boʻyicha tadbirlar samaradorligini oshirish. Xususan,  savdo yarmarkalari va marketing 

faoliyatini rivojlantirish;  

- investitsion salohiyatning oʻsish tendensiyalarini kuzatish, investorlarga 

koʻrsatiladigan xizmatlar qamrovi va sifatini oshirish, yanada ragʻbatlantiruvchi tizimlarni 

joriy etish lozim. 

2. Navoiy viloyatida hudud brendini yaratish va uni boshqarish uchun  viloyat 

xokimligi qoshida "Hududiy brendni boshqarishni direksiyasi" faoliyatini yoʻlga qoʻyish 

marketing siyosatining asosiy yoʻnalishi sifatida qaralishi lozim.  

3. Navoiy viloyati brendini shakllantirishning tavsiya etilgan marketing modeli 

tarkibi, hudud brendini yaratish modelida brendni baholash mezonlari hisoblangan 

brenddan xabardorlik, isteʼmolchilarning sodiqlik darajasi, isteʼmolchilar tomonidan 

seziladigan sifat, brend bilan aloqa natijasida isteʼmolchilarda shakllangan uyushmalari  va 

brend imijining eng muhim komponentlarini aks ettirishi kerak. 

 

ТДАУ мустақил тадқиқотчиси, Махмудов Азизхўжа Зиёдуллаевич 

a.makhmudov@tsau.uz 

ҚИШЛОҚ ХЎЖАЛИГИНИ МОЛИЯВИЙ ҚЎЛЛАБ ҚУВВАТЛАШ 

МЕХАНИЗМЛАРИ  

Мамлакат иқтисодиёти барқарор ривожланишининг ўрта истиқболга 

мўлжалланган стратегик дастури “2022 — 2026 йилларга мўлжалланган янги 

Ўзбекистоннинг Тараққиёт Стратегияси”да белгиланган юзта мақсадда 

мужассамлаштирилган бўлиб, ундан жой олган ўттизинчи мақсадда “Қишлоқ 

хўжалигини илмий асосда интенсив ривожлантириш орқали деҳқон ва фермерлар 

даромадини камида 2 баравар ошириш, қишлоқ хўжалигининг йиллик ўсишини 

камида 5 фоизга етказиш”[1] белгилаб олинган. Ушбу чора тадбирлар қаторида 

“Қишлоқ хўжалигини давлат томонидан қўллаб-қувватлаш Жамғармаси”ни ташкил 

қилинган  бўлиб, ушбу жамғармани ташкил қилишда қишлоқ хўжалигини янада 


